
Raja Nalakritam Charmamundadevi Stotram

రాజా నలకృతం చర్మముణ్డాదేవీస్తోత్రమ్ 

తతః స మృణ్మయీం కృత్వా చర్మముణ్డధరాం  నృపః ।
విభవాభావతః పశ్చాత్ఫలమూలైరతర్పయత్  ॥ ౧౭॥
తతస్తస్యాః స్తుతిం కృత్వా పురః స్థిత్వా  కృతాఞ్జలిః  ।
శ్రద్ధయా   పరయాయుక్తో నిషధాధిపతిః స్వయమ్ ॥ ౧౮॥
జయ సర్వగతే దేవి చర్మముణ్డధరే  వరే ।
జయ దైత్యకులోచ్ఛేదదక్షే  దక్షాత్మజే శుభే ॥ ౧౯॥
కాలరాత్రి జయాచిన్త్యే నవమ్యష్టమివల్లభే   ।
త్రినేత్రే  త్ర్యమ్బకాభీష్టే  జయ దేవి సురార్చితే ॥౨౦॥
భీమరూపే సురూపే చ మహావిద్యే మహాబలే ।
మహోదయే మహాకాయే జయదేవి మహావ్రతే  ॥౨౧॥
నిత్యరూపే జగద్ధాత్రి  సురామాంసవసాప్రియే  ।
వికరాలి మహాకాలి జయ ప్రేతజనానుగే  ॥౨౨॥
శవయానరతే రమ్యే భుజఙ్గాభరణాన్వితే  ।
పాశహస్తే మహాహస్తే రుధిరౌఘకృతాస్పదే ॥౨౩॥
ఫేత్కారారవశోభిష్ఠే గీతవాద్యవిరాజితే ।
జయానాద్యే జయ ధ్యేయే భర్గదేహార్ధసంశ్రయే    ॥౨౪॥
త్వం రతిస్త్వం ధృతిస్తుష్టిస్త్వం   గౌరీ త్వం సురేశ్వరీ ।
త్వం లక్ష్మీస్త్వం చ సావిత్రీ గాయత్రీ త్వమసంశయమ్ ॥౨౫॥
యత్కిఞ్చిత్త్రిషు  లోకేషు స్త్రీరూపం  దేవి దృశ్యతే ।
తత్సర్వం త్వన్మయం నాత్ర వికల్పోఽస్తి మమ క్వచిత్ ॥౨౬॥
యేన సత్యేన తేన త్వమత్రావాసం  ద్రుతం  కురు ।
సాన్నిధ్యం భక్తితస్తుష్టా  సురాసురనమస్కృతే ॥౨౭॥

రాజా నలకృతం చర్మముణ్డాదేవీస్తోత్రమ్ 

ఇతి శ్రీస్కన్దపురాణే   నాగరఖణ్డే చతుఃపఞ్చాశత్తమాధ్యాయాన్తర్గతం
రాజా నలకృతం చర్మముణ్డాదేవీస్తోత్రం   సమాప్తమ్ ।

స్కన్దపురాణ  ।నాగరఖణ్డ । అధ్యాయ ౫౪/౧౯-౨౭॥

